
Jabatan Agama Islam Selangor

“MERAIH PAHALA MEMBERSIH DOSA”.1

o) A ay) ek o 5T kil T sl 4 dasdi

__E o 3 .- 2
LY e s
321;’; NESRANE-TRIRTRN-R 33.139 Ay Ay o .15,3,?
. . 3
taral 4lsls Ui; SVES R pl.:u’ Joe N.U\ <u

coh Al \}m\ 1Gealedl 18 A T
\}J 20 el E s A g .@,&ﬁi\ .

(D) Osedit (513

oo
b~
; |

\ é‘&—
\

to
z \
z(;\‘
0
\to -

Muslimin yang dirahmati Allah sekalian,

Saya mengingatkan diri saya dan tuan-tuan agar memuhasabah ketakwaan
kita kepada Allah Azza wa Jalla dengan terus menerus menjunjung segala titah
perintah-Nya dan menjauhi segala larangan-Nya. Semoga dengan itu kita semua
diterima sebagai hamba-Nya yang beroleh kejayaan di dunia dan akhirat.

Dalam kesempatan yang sangat berharga ini marilah kita menghayati
khutbah pada hari ini yang bertajuk “MERAIH PAHALA MEMBERSIH DOSA.”

Hadirin Jumaat yang dirahmati Allah,

Minggu hadapan umat Islam sekali lagi berpeluang menegakkan syi'ar agama
Allah Azza wa Jalla iaitu dengan melaksanakan ibadah korban. Orang-orang yang
beriman pastinya teruja dengan fadhilat dan kelebihan yang sangat berharga yang
dijanjikan Allah Jalla wa ‘Ala melalui lisan Nabi Muhammad SAW.

! Al-kautsar : 1-3.

Pertama: Hadis yang diriwayatkan oleh ‘Aishah Radhiallahu Anha:

“Tiada amalan anak Adam yang sangat Allah Azza wa Jalla hargai pada hari

Raya Korban selain dari menumpahkan darah melalui sembelihan korban.

Sesungguhnya binatang-binatang itu akan didatangkan pada hari giamat lengkap

dengan tanduk, bulu dan kukunya, dan sesungguhnya darahnya akan diletakan

oleh Allah Azza wa Jalla di tempat yang mulia sebelum ia menitis ke atas bumi.
Oleh itu ikhlaskanlah niat anda melakukannya”

(Riwayat Ibn Majah).

Kedua: Hadis yang diriwayatkan oleh ‘Imran ibn Husain (stia3 o olhis)
bahawa Rasulullah SAW bersabda yang bermaksud:

“Wahai Fatimah!. Pergilah kamu menyaksikan korbanmu, sesungguhnya
dosa-dosamu akan diampunkan sejak titisan pertama darah yang mengalir
darinya, dan sebutlah sesudah itu:

Imran bin Husain bertanya kepada Rasulullah: Adakah kelebihan ini khusus
untuk tuan dan ahli keluarga tuan sahaja? Baginda menjawab: Bahkan tidak, ia
sesungguhnya untuk semua umat Islam.”

(Riwayat al-Hakim).

Ketiga: Hadis yang diriwayatkan oleh Zaid bin Al-Argam, bahawa beliau
berkata:

“Sahabat-sahabat Rasulullah bertanya kepada Nabi SAW: Ya Rasulullah
apakah hakikat ibadah korban ini?, Rasulullah SAW menjawab: ia adalah sunnah
bapamu Ibrahim Alaihis Salam, mereka bertanya lagi: Apa pula yang kami dapat
darinya ya Rasulullah? Rasulullah menjawab: Setiap helai bulunya adalah
kebaikan, mereka bertanya lagi: bulunya ya rasulullah? Rasulullah menjawab: ya!
Setiap helai bulunya dikira kebaikan (mendapat pahala).

(Riwayat Ahmad dan lbnu Majah).

13




Jabatan Agama Islam Selangor

@ Khutbah Jumaat 17 Ogos 2018M /5 Zulhijjah 1439H: “Meraih Pahala Membersih Dosa”.

Keempat: Aisyah Radiallahu Anha menceritakan:
@ s - 3 - A L 3 %34 o .7 s 3} = PP
Al Joiey (io :1odl8 1A Lo :2as « a5 exly sl « by LS 1RLS
2l 421551 Ge pliy e <l o

14

“..Ketika kami berada di Mina kami diberikan daging lembu, lalu aku
bertanya: apakah ini?, mereka menjawab: ini adalah daging lembu korban yang di
sembelih oleh Rasulullah SAW untuk korban para isteri Baginda.”

(Riwayat al-Bukhari).

Hadirin yang dirahmati Allah,

Hadis-hadis yang tersebut menunjukkan bahawa melaksanakan ibadah
korban ini adalah suatu ibadah yang sangat dituntut oleh Islam. la sunat dilakukan
oleh setiap buah rumah pada setiap tahun bagi orang yang berkemampuan. Walau
bagaimana pun hukum melaksanakan ibadah korban ini hanyalah sunat
muakkadah. Ini adalah mengikut pandangan Jumhur ulama termasuk ulama
bermazhab Syafi'e yang menjadi pegangan kita di negeri Selangor ini.

Hadirin sidang jumaat yang dirahmati Allah,

Berikut adalah beberapa soalan lazim yang sering ditanya oleh masyarakat
berkaitan Ibadah korban:

1. Bolehkah peserta korban memakan daging korban yang ia sertai?
Jawapannya boleh, kecuali jika korban itu diniatkan nazar.

2. Bolehkah daging korban atau mana-mana bahagian binatang korban
diberikan sebagai upah kepada tukang sembelih dan petugas-petugas?
Jawapannya tidak boleh. Walaubagaimanapun penyembelih dan petugas
boleh diberikan upah atau saguhati daripada sumber yang lain.

3. Bolehkah penyembelih dan petugas menerima agihan daging korban seperti
orang lain? Jawapannya mereka boleh menerima agihan korban seperti
orang lain.

4. Bagaimanakah cara daging korban diagihkan? Jawapannya daging korban
itu afdhal dibahagikan kepada tiga bahagian; satu bahagian untuk peserta,
satu bahagian disedekahkan kepada fakir miskin dan bakinya dihadiahkan
kepada jiran-jiran.

5. Bolehkah daging korban itu disimpan lebih tiga hari? Jawapannya boleh,
walau berapa lama sekali pun.

6. Jika kebetulan seseorang itu mendapat bayi yang belum diagigahkan,
manakah yang lebih afdhal agigah atau korban?

Jawapannya: Afdhal ia membuat korban, kerana agigah boleh dilakukan pada
masa lain yang masih panjang. Namun ada pendapat yang mengatakan dalam
masalah ini jika ia berniat untuk kedua-duanya sekali maka sah dan memadai.

Pendapat ini boleh dirujuk pada kitab Furu’ Masail (Ll §334), dan juga ada
difatwakan oleh Al-Sheikh Zakaria Al-Ansari dalam kitab Hashiatul Jamal, begitu
juga Al-Sheikh Ibn Hajar Al-Haitami dalam kitab Tuhfatul Muhtaj:

‘Jika seseorang itu berniat korban dan aqiqah (pada seekor kambing) maka
berhasillah pahala kedua-duanya sekali, berbeza dengan pendapat yang

menyalahinya”.

Muslimin sidang Jumaat sekalian,

Sebenarnya Kerajaan Negeri Selangor masih lagi meneruskan sumbangan lembu
korban sempena sambutan Eidul Adha pada tahun ini kepada masjid dan surau
kebenaran solat Jumaat seluruh Negeri Selangor. Sumbangan yang amat
bermakna ini adalah bertujuan untuk menghidupkan syiar dan roh semangat
korban sebagaimana yang pernah dilakukan oleh Nabi Ibrahim AS. Lebih-lebih lagi
ia merupakan sunnah Nabi Muhammad SAW yang sangat dituntut.

Harapan yang tinggi agar lembu sumbangan tersebut tidak dijual beli oleh pihak
penerimanya. Sebaliknya hendaklah ditentukan penama korban dikalangan ahli
kariah yang tidak pernah melaksanakan ibadah korban terutama sekali bagi
golongan kurang berkemampuan, fakir dan miskin yang amat memerlukannya.

Hadirin sidang Jumaat sekalian,

Mengakhiri khutbah ini marilah kita mengutip beberapa mutiara tausiah yang
berkaitan:

1. Umat Islam wajib mematuhi apa saja yang diperintahkan Allah Jalla wa ‘Ala
dan Rasulullah SAW.

2. Umat Islam wajib mensyukuri nikmat yang Allah Jalla wa ‘Ala kurniakan
kepada kita dengan membantu dan menyantuni saudara seagama yang
kurang bernasib baik.

3. Dalam melaksanakan perintah Allah, umat Islam wajib mematuhi segala
peraturan yang telah di tetapkan dan hendaklah diiringi dengan niat yang
ikhlas untuk mendapat balasan di akhirat kelak.

23

“Demikianlah (ajaran Allah); dan sesiapa yang menghormati syiar-syiar agama
Allah maka (Dia lah orang yang bertakwa) kerana sesungguhnya perbuatan itu o5
satu kesan dari sifat-sifat taqwa hati orang mukmin”.
(al-Hajj : 32).

Sidang Jumaat yang dirahmati Allah SWT,
Khatib sekali lagi berpesan supaya kita sentiasa bertakwa kepada Allah SWT. Kita 30
amatlah dituntut agar...
menampilkan kemuliaan akhlak, sikap dan keperibadian tinggi kerana Rasulullah
SAW diutus untuk menyempurnakan akhlak dan sebagai rahmat bagi seluruh umat | 31
dan sekalian alam....
.... Oleh itu mari kita memperbanyakkan salawat dan salam ke atas junjungan 32
besar nabi kita Muhammad SAW, kerana perintah Allah SWT dalam firmanNya:

Ya Allah, Engkaulah Tuhan yang Maha berkuasa, kami bersyukur kehadrat-Mu
yang telah mengurniakan kami rahmat dan nikmat, sehingga kami dapat
meneruskan usaha ke arah memperkukuhkan negara umat Islam, sebagai negeri
yang maju, sejahtera dan berkebajikan dibawah naungan dan pimpinan raja kami
sebagai ketua agama Islam di negeri ini.

Justeru kami pohon kehadrat-Mu ya Allah, tetapkanlah iman dan pegangan kami
kepada Ahli Sunnah Wal-Jamaah, terimalah amalan soleh kami, suburkanlah jiwa
kami dengan budi pekerti yang mulia, satukanlah hati-hati kami, kurniakanlah kami
rezeki yang luas lagi barakah, kayakanlah kami dengan ilmu yang bermanfaat,

lindungilah kami daripada bala bencana dan peliharalah kami daripada ajaran yang
terkeluar daripada Islam seperti Qadyani dan ajaran sesat seperti Syiah, serta
ajaran-ajaran lain yang difatwakan menyeleweng dari ajaran Islam atau
bertentangan dengan pegangan Ahli Sunnah Wal Jamaabh.

Ya Allah bukakanlah hati kami untuk mendirikan solat fardhu lima waktu,
menunaikan zakat melalui Lembaga Zakat Selangor, mewakaf dan menginfagkan
harta melalui Perbadanan Wakaf Selangor dan Tabung Amanah Pembangunan
Islam Selangor.

